
Андижонликлар Аббос 
Бакиров, Сойиб Хўжаев 
ҳамда Эркин Комилов 

сингари санъат дарғалари би-
лан ҳақли равишда фахрлани-
шади. Айни кунларда уларнинг 
издошлари, яъни вилоятда 
яшаб ва ижод қилаётган  санъ-
аткорлар  театрда ҳаёт мактаби-
дан сабоқ бериб келишмоқда.

27 март – Халқаро театр  
куни муносабати билан Ма-
даният, спорт ва туризм хо-
димлари касаба уюшмаси 
Андижон вилояти бирлаш-
ган қўмитаси томонидан 
 театрларда узоқ йиллардан 
буён хизмат қилаётган бир 
гуруҳ ижодкорлар махсус 
диплом ва эсдалик совғалар 

билан тақдирланишди.
Шунингдек, маданият 

ва туризм бошқармаси та-
сарруфидаги барча муас-
сасалар иш берувчилари 
ва бош ланғич касаба уюш-
маси раислари иштирокида 
конституциявий ислоҳотлар 
мазмун-моҳиятини кенг жа-
моаларга етказиш  ҳамда шу 

йил 30 апрелда ўтадиган ре-
ферендумда фаол иштирок 
этиш борасида фикрлашиб 
олинди.

Мансурбек МАТИСАЕВ, 
Маданият, спорт ва туризм 

ходимлари касаба уюшмаси 
Андижон вилояти бирлашган 

қўмитаси раиси 

300-умумтаълим мак-
табида бўлиб ўтган мусо-
бақаларда ўқитувчилар во-
лейбол, мини-футбол, стол 
тенниси, шахмат ва шашка 
бўйича ўзаро беллашдилар. 

Қизғин кечган баҳслар-
дан сўнг мини-футбол 
 бўйича 1-сектор терма жа-
моаси биринчиликни қўлга 
киритган бўлса, волейбол 
мусобақасида  3-сектор 
аёллар терма жамоаси ғолиб 
деб топилди. Шахмат бўйича 
аёллар ўртасида 300-мактаб 
ўқитувчиси Моҳинур Қаҳра-
монова,  эркак лар ўртасида 
ҳам шу мактаб ходими Жўра-
бек Мусаевга тенг келади-

гани топилмади. 
Стол тенниси бўйича эр-

каклар ўртасида 267-мактаб 
ўқитувчиси Қобилжон Топи-
лов, аёллар ўртасида 47-мак-
таб ўқитувчиси Марина Ку-
рочкина ғолиб сифатида сов-
риндорлар қаторидан жой 
олишди. 

Ғолибликни қўлга кирит-
ганлар Таълим ва фан ходим-
лари касаба уюшмаси Сер-
гели тумани кенгаши томо-
нидан эсдалик совғалари ва 
дипломлар билан тақдирла-
нишди.

Умида ХУДОЙБЕРГАНОВА
«ISHONCH»

Турмуш ўртоғидан эрта ай-
рилган, икки нафар қизини 
ёлғиз ўзи вояга етказган Гул-
баҳор Мирзаева шу кунга қа-
дар «Учқўрғон-ёғ» акциядор-
лик жамиятига қарашли нотурар 
жойда истиқомат қилиб келаёт-
ган эди.

«Аёллар дафтари»га рўйхатга 
олингач, аҳвол тубдан ўзгарди. У ҳам 
Наманган вилоятидаги 110 нафар уй-
жойга эҳтиёжманд хотин-қиз қато-
рида давлат томонидан уйли бўлди. 

Бугун «Аёллар дафтари» кўмагида 
Гулбаҳор Мирзаева сингари  кўплаб 
эҳтиёжманд оила вакилларининг 
кемтик қалблари шодликка тўлмоқда. 
Хотин-қизлар муаммоларини тизимли 
равишда ҳал этиш, уларни ижтимоий 
қўллаб-қувватлаш мақсадида ўтган 
йили вилоят бўйича 53 минг нафар-
дан зиёд аёлга ёрдам берилган эди, 
бу йил қамров янада кенгайди.

– Жорий йилнинг январидан 
 бошлаб  700 минг нафарга яқин 30 
ёшдан ошган хотин-қиз билан бир-
ма-бир суҳбат ўтказилиб, муаммо-
лари қоғозга туширилди, – дейди 
«Аёллар дафтари» вилоят штаби ма-
съул ижрочиси Шавкат Қаҳҳоров. – 
Ўрганиш ишларига 6,5 минг нафарга 
яқин давлат ва жамоат ташкилотлари 
вакиллари, маҳалла раислари, хо-

тин-қизлар фаоллари ҳамда ҳоким ёр-
дамчилари жалб этилди. Ҳудудлардан 
олинган маълумотларга асосан жо-
рий йилда «Аёллар дафтари»га кири-
тилган хотин-қизлардан  1705 нафа-
рининг муаммолари ҳал этилди. Жум-
ладан,  1557 нафар ижтимоий ҳимояга 
муҳтож ишсиз хотин-қизнинг банд-
лиги таъминланди,  яна 16 нафарига 
имтиёзли кредитлар берилди. 110 на-

фар уй-жойга муҳтож хотин-қизга эса  
Вазирлар Маҳкамасининг қарори асо-
сида уй ажратилди.

– Уй-жой билан бепул таъминлан-
ганлар қаторида мен ҳам борлигимдан 
бағоят хурсандман, – дейди Холисхон 
Низомова. – Тақдир тақозосига кўра, 20 
йилдан  буён ижарама-ижара яшаб юр-
ган эдик. Уч хўжаликдан иборат катта 
оиламизга бу йил бахт кулиб  боқди. 

Ҳозирда вилоят бўйича «Аёллар 
дафтари»га киритилган 81 минг на-
фар хотин-қизнинг муаммолари би-
рин-кетин ҳал этилмоқда. 

Орзугул РУСТАМОВА
«ISHONCH»

Маълумки, Марказий сайлов комис-
сиясининг шу йил 16 мартдаги мажлиси 
қарори билан Қорақалпоғистон Респуб
ликаси, вилоятлар ва Тошкент шаҳри че-
гараларида 14 та референдум округлари 
ташкил этилди, референдум ўтказувчи 
округ комиссиялари тузилиб, уларнинг 
таркибига турли соҳа вакиллари ки-

ритилиб, жами 266 нафар аъзодан 
иборат этиб тасдиқланди. 

Мазкур референдум ўт-
казувчи округ комиссиялари 

қандай вазифаларни бажа-
ради, уларнинг ваколат-

лари нималардан иборат? 
Бу борада Ўзбекис тон 

Республикаси Марка-
зий сайлов комисси-

яси аъзоси Баҳодир 
Юнусов ЎзА мух-

бирига қуйида-
гиларни сўз-

лаб берди: 
– Ре-

ферендумни муносиб ташкил этиш ва 
ўтказишда, албатта, референдум ко-
миссияларининг ўрни муҳим, чунки 
айнан улар мазкур жараёнларга  масъул 
ҳисобланади, – дейди МСК аъзоси. – 
Хусусан, референдум ўтказувчи округ 
комиссиясининг ваколатлари «Ўзбе-
кистон Республикасининг референ-
думи тўғрисида»ги Ўзбекистон Респуб
ликаси Қонунининг 20моддасида 
мустаҳкамлаб қўйилган. Унга кўра, ре-
ферендум ўтказувчи округ комиссия
 си референдум участкаларини тузади, 
округ  бўйича уларнинг тартиб рақа-
мини белгилайди, манзилини кўрсат-
ган ҳолда уларнинг рўйхатини эълон 
қилади. Референдум ўтказувчи участка 
комиссияларининг фаолиятини муво-
фиқлаштириб боради. Бундан ташқари, 
маблағларни референдум ўтказувчи 
участка комиссиялари ўртасида тақ-
симлайди, участка комиссияларининг 
бинолар, транспорт, алоқа воситалари 
билан таъминланишини назорат қи-

лади ва округда ре-
ферендумни мод-

д и й  т е х н и к 
ж и ҳ а т д а н 

таъмин-
л а ш -

нинг бошқа масалаларини кўриб 
чиқади. 

Референдум ўтказувчи округ ко-
миссияси референдумга тайёргарлик 
кўриш давомида тарғиботтушунтириш 
ишларининг ташкил этилиши ва ёрити-
лишида оммавий ахборот воситаларига 
кўмаклашади. Шунингдек, қонунчи-
ликка кўра, маҳаллий давлат ҳокими-
яти органлари вакилларининг, жамоат 
бирлашмалари, корхоналар, муассаса-
лар ва ташкилотлар раҳбарларининг 
референдумга тайёргарлик кўриш ва 
уни ўтказиш билан боғлиқ масалалар 
юзасидан ахборотларини тинглайди. 

Овоз берувчи фуқароларнинг 
рўйхатлари тузилиши ва уларнинг 
ҳамма танишиб чиқиши учун тақдим 
этилишини кузатиб бориш, референ-
дум ўтказувчи участка комиссияла-
рини овоз бериш бюллетенлари билан 
таъминлаш, округ бўйича овоз бериш 
якунларини аниқлаш ва Ўзбекистон 
Рес публикаси Марказий сайлов комис-
сиясига тақдим этиш каби вазифалар 
ҳам референдум ўтказувчи округ ко-
миссияси ваколатига киради. Бундан 
ташқари, ушбу комиссиялар овоз бе-
рувчи фуқароларнинг ва референдум 
бошқа иштирокчиларининг мурожаат-
ларини кўриб чиқади. 

Муҳтарама КОМИЛОВА,
ЎзА мухбири 

РЕФЕРЕНДУМ ЎТКАЗУВЧИ ОКРУГ КОМИССИЯЛАРИНИНГ 
ВАЗИФА ВА ВАКОЛАТЛАРИ НИМАЛАРДАН ИБОРАТ?

Референдум
Тошкент
шаҳри

Келгуси 
сонларда 

ўқинг...

Қалдирғочга 
қалбингни 

оч

Ҳаммаси 
тарбия ва чорага 

боғлиқ

Адоват эмас,
адолат йўлини 

танланг

Наманган
вилояти

Андижон
вилояти

«Аёллар дафтари»ни варақлаганда...

Сана

Мусобақа

МУАММОЛАР ҲАЛ ЭТИЛМОҚДА

оғ танда
оғлом ақлС

Сергели туманида «Беш ташаббус олимпиадаси» 
доирасида ўқитувчилар ўртасида спорт мусобақа-
лари ўтказилди.

ФИДОЙИЛАР РАҒБАТЛАНТИРИЛДИ

Шу йилнинг 30 апрель куни 
бўлиб ўтадиган «ўзбекистон 
р еспубликаси конституция
 си тўғрисида»ги ўзбекистон 
республикаси конституция
вий Қонуни лойиҳаси бўйича 
референдумга Қизғин тайёр
гарлик кўрилмоҚда. мазкур 
референдумни миллий Қо
нунчиликка мос тарзда, уюШ
ҚоҚлик билан таШкил этиШда 
референдум комиссия лари 
муҳим ўрин тутади.

Сайлов юқори фаоллик билан ўтди Навбатдаги ракета учирилди TikTokни тақиқлаш 
тўғрисидаги қонун
 лойиҳаси қўллаб-

қувватланди Оламда    

Хўш, ходимларнинг ҳуқуқ ва манфаат-
ларини янада ёрқинроқ ифода этиш 
мақсадида янада такомиллаштирил-

ган Меҳнат кодексида нималар ўзгарди? 
Биринчидан, ходимнинг шахсига доир 

маълумотларини ҳимоя қилиш тартиби 
жорий этилиб, меҳнатга оид муносабат-
лар сабабли иш берувчига тақдим этил-
ган, ходимнинг ҳамда унинг оила аъзо-
лари  ҳаётига тааллуқли маълумотлар 
ҳимояси кафолатланмоқда. Бунда ходими-
нинг туғилган вақти, битирган таълим му-
ассасаси, ишлаган ташкилотлари, телефон 
рақами, уйлангани ёки турмушга чиққани, 
соғлиғининг ҳолати, қариндош-уруғлари 
ва шу каби бошқа далиллар иш берувчи 
томонидан учинчи шахсга қонунга зид 
тарзда берилиши мумкин эмас.

Иккинчидан, амалдаги Меҳнат кодек-
сига асосан ходимларнинг йиллик асосий 
меҳнат таътили муддати ўн беш иш кунини 
ташкил этади. Янги тартибга кўра, йиллик 
асосий меҳнат таътили давомийлигининг 
энг кам муддати йигирма бир календарь 
куни этиб белгиланди ва халқаро стан-
дартга мувофиқлаштирилди. 

Учинчидан, дам олиш куни байрам ку-
нига тўғри келган тақдирда, у кейинги иш 
кунига кўчирилади. Агар дам олиш куни 
ишланмайдиган байрам санасига  тўғри 
келиб қолса, байрамдан кейинги иш ку-
нига кўчирилади. 

Тўртинчидан, иш берувчи ҳомила-
дор аёлларга бирламчи тиббий-санита-
рия ёрдами кўрсатиш муассасаларида ан-
тенатал (туғруққача) парваришлаш, яъни 
перинатал скрининг ва ташхис, мажбу-
рий тиббий кўриклар ва бошқа мажбурий 
тиббий  муолажалар учун ўртача иш ҳақи 
сақланган ҳолда қўшимча бўш кунлар бе-
риши шартлиги белгиланди. Бу «декрет», 

яъни ҳомиладорлик таътили эмас, ундан 
ташқари бериладиган ва иш ҳақи сақлана-
диган бўш кунлардир.

Бешинчидан, COVID-2019 пандемияси 
Ўзбекистонда масофавий меҳнатни қонунан 
йўлга қўйиш зарурлигини исботлади. Янги 
таҳрирдаги Меҳнат кодексига мувофиқ, ах-
борот-телекоммуникация тармоқларидан, 
жумладан, интернет жаҳон ахборот тар-
моғидан фойдаланиш шарти билан иш бе-
рувчи ва ходим ўртасида масофавий меҳнат 
муносабатлари жорий этилиши мумкин. Бу 
ҳақдаги шартнома электрон ҳужжатлар ал-
машинуви орқали тузилади.

Олтинчидан, бизнес ёки бошқа юмуш 
билан банд шахслар ўз кундалик маи-
ший эҳтиёжларини қондириш учун энага, 
ошпаз, боғбон, қоровул, оқсоч, ҳайдовчи 
каби уй ишчиларини ёллашларига тўғри 
келмоқда. Янги таҳрирдаги кодексда бу 
турдаги ижтимоий муносабатлар қону-
нан мустаҳкамланиб, уй ишчиларининг 
меҳнати ҳуқуқий жиҳатдан тартибга со-
линди. Уларнинг ёлланиб ишлаш бўйича 
иш даврлари, башарти ижтимоий солиқ 
тўланса, меҳнат стажига киритилади.

Еттинчидан, ходимнинг ўз ҳуқуқларини 
ўзи ҳимоя қилиши тартиби аниқлашти-
рилди. Жорий этиладиган тартибга би-
ноан, айни мақсадда ходим шахсий ҳаёти 
ва соғлиғига бевосита таҳдид солувчи, шу-
нингдек, иш берувчининг талабига кўра, 
меҳнат шартномасида назарда тутилмаган 
ишни бажаришни рад этиши мумкин. Бу 
жараёнда у ўзининг бевосита раҳбарини 
ёки иш берувчининг бошқа вакилини ёзма 
равишда хабардор қилиб қўйиши талаб 
этилади.

Баҳриддин ЭГАМБЕРДИЕВ,
Таълим ва фан ходимлари касаба уюшмаси 

Китоб тумани кенгаши раиси

ЖАВОБ: Ҳақиқатан ҳам жорий 
йилда қонуний кучга кирадиган 
Меҳнат кодексида иш ҳақи сақлан-
майдиган меҳнат таътилларини 
беришга оид бир қатор янги қои-
далар кўзда тутилган. Хусусан, қо-
нунда ходимга иш ҳақи қисман 
сақланадиган таътил бериш бел-
гиланган.  

Жамоа келишувлари, жамоа 
шартномаси ёки меҳнат ҳақида-
ги бошқа ҳуқуқий ҳужжатларда 
 (кейинги матнларда – локал ҳуж-
жатлар деб юритилади), улар мав-
жуд бўлмаганда эса меҳнат шарт-
номасида ходимга иш ҳақи қисман 
сақланадиган таътил бериш имко-
нияти назарда тутилиши ва бундай 
таътилнинг календарь йил давоми-
даги энг кўп давомийлиги белгила-
ниши мумкин.

Ходимга иш ҳақи қисман сақла-
надиган таътил бериш ва унинг да-
вомийлиги тўғрисидаги масала ҳар 
бир муайян ҳолда меҳнат шартно-
маси тарафларининг келишувига 
кўра ҳал этилади. Ходимнинг унга 
бундай таътил берилишига розили-
ги иш берувчига ёзма ариза бериш 
орқали билдирилади.

Локал ҳужжатларда ёки меҳнат 
шартномасида иш берувчи ходим-
нинг илтимосига кўра унга иш ҳақи 
қисман сақланадиган таътил бери-
ши шарт бўлган ҳоллар назарда ту-
тилиши мумкин.

Ходимнинг қисман сақланади-
ган иш ҳақи миқдори ва ҳар йилги 
меҳнат таътилини олиш ҳуқуқи-
ни берадиган иш стажига иш ҳақи 
қисман сақланадиган таътилни қў-
шиш ёки қўшмаслик тўғрисидаги 
масала локал ҳужжатларда, улар 
мавжуд бўлмаганда эса меҳнат 
шартномасида белгиланади. Бунда 
ходимнинг сақланиб қоладиган 
иш ҳақи миқдори қонунчиликда 
белгиланган меҳнатга ҳақ тўлаш-
нинг энг кам миқдоридан кам 
бўлиши мумкин эмас. Агар ходим 
иш ҳақи қисман сақланадиган таъ-
тилда бўлган даврида меҳнатга ҳақ 
тўлашнинг энг кам миқдори оши-
рилган бўлса, унга кўра ходимга 
тегишли иш ҳақи миқдори қайта 
ҳисоб-китоб қилиниши керак.

Шунингдек, иш ҳақи сақлан-
майдиган таътил тушунчаси ва 
уни беришнинг умумий тартиби-
га ҳам бирмунча ўзгартириш кири-
тилган.  

Иш ҳақи сақланмайдиган таъ-

тил деганда ходимнинг иш ўрни 
(лавозими) сақланиб қолган ҳол-
да ҳақ тўланмайдиган таътил 
тушунилади. Ходимнинг ёзма 
аризасига кўра унга иш ҳақи 
сақланмайдиган таътил берили-
ши ҳам мумкин бўлиб, унинг да-
вомийлиги ходим ва иш берув-
чи ўртасидаги келишувга биноан 
белгиланади, лекин у иш ҳақи 
сақланмайдиган охирги таътил 
берилган кундан эътиборан ка-
лендарь йил давомида узлук-
сиз ёки жамланган ҳолда уч 
ойдан ошмаслиги керак.

Агар қонунчиликда бошқача 
қоида назарда тутилмаган бўл-
са, карантин чоралари амалга 
оширилаётган, фавқулодда ҳо-
лат жорий этилган даврда ва 
бутун аҳолининг ёки унинг бир 
қисми ҳаётига ёхуд нормал яшаш 
 шароитларига таҳдид солувчи 
бошқа ҳолларда ходимнинг ёзма 
аризасига кўра иш ҳақи сақлан-
майдиган таътилнинг узлуксиз ёки 
жамланган давомийлиги кўпай-
тирилиши, бироқ у кўпи билан 
олти ойгача бўлиши мумкин. 

Булардан ташқари, ходимнинг 
хоҳишига кўра иш ҳақи сақлан-
майдиган таътил қуйидагиларга 
мажбурий тартибда берилиши 
белгиланган:

– 1941-1945 йиллардаги уруш 
қатнашчиларига ва имтиёзлари 
бўйича уларга тенглаштирилган 
шахсларга – ҳар йили ўн тўрт ка-
лендарь кунгача;

– I ва II гуруҳ ногиронлиги бўл-
ган шахсларга – ҳар йили ўн тўрт 
календарь кунгача;

– икки ёшдан уч ёшгача бўлган 
болани ҳақиқатда парваришлаёт-
ган ота-онасидан бирига (васийси-
га), бувисига, бобосига ёки бошқа 
қариндошига;

– ўн икки ёшга тўлмаган икки 
ва ундан ортиқ нафар болани ёки 
ўн олти ёшга тўлмаган ногирон-
лиги бўлган болани тарбиялаётган 
ота-онасининг бирига (ота-она-
нинг ўрнини босувчи шахсга) – ҳар 
йили ўн тўрт календарь кунгача;

– қонунчиликда ва меҳнат ҳақи-
даги бошқа ҳуқуқий ҳужжатларда, 
шунингдек, меҳнат шартномаси 
шартларида назарда тутилган ҳол-
ларда бошқа ходимларга.

Ҳуқуқ ва халқаро
 ҳаёт бўлими

Унда таълим муассасаси бошланғич ка-
саба қўмитаси раиси Маҳмуджон Раз-
зоқовнинг ҳисоботи тингланди. 

Ҳисобот даврида жамоа шартномасида 
акс этган барча бандлар бажарилгани, ўқи-
тувчиларнинг 80 нафари рағбатлантирил-
гани ҳамда ижтимоий суғурта маблағлари 
ҳисобидан санаторийларда соғломлашти-
риш йўлга қўйилгани алоҳида таъкидлаб 
ўтилди.

Конференция мобайнида ишчи-ходим-
лар томонидан бошланғич касаба уюшма 

қўмитаси раиси фаолияти ижобий баҳо-
ланди ҳамда амал қилиш муддати тугаган 
жамоа шартномасини Меҳнат қонунчилиги 
асосида янгилаш ва бу борада ҳар бир хо-
дим ўз таклифлари билан фаол иштирок 
этиши зарурлиги айтиб ўтилди.

Йиғилиш якунида касаба уюшмасининг 
янги аъзоларига аъзолик билетлари топ-
ширилди.

Алижон СИДДИҚОВ,
Таълим ва фан ходимлари касаба

уюшмаси Косонсой тумани кенгаши раиси

Абу Али ибн Сино номи-
даги Афшона жамоат 
саломатлиги технику-
мининг фаоллар залида 
Ўзбекистон касаба уюш-
малари Федерацияси 
Бухоро вилояти кенгаши 
раиси М. Олимовнинг 
Пешку тумани ёшлари 
билан учрашуви бўлиб 
ўтди.

Мулоқот чоғида кен-
гаш раҳбари, аввало, 
касаба уюшмалари 

фаолиятини яхшилаш бора-
сида олиб борилаётган кенг 
кўламли ишлар ҳақида маъ-
лумот бериб, ёшлар учун 
яратилаётган имкониятларга 
алоҳида тўхталди.

Хусусан, ёш аъзолар 
фаолият ини мувофиқлашти-
риб бориш мақсадида таш-
кил этилган Ёшлар бирлаш-
масининг асосий вазифа-
лари ва амалга оширилаётган 
ишлар ҳақида фикр-мулоҳа-
залар билдирилди. Бирлашма 
ёшларнинг меҳнат ва ижти-
моий-иқтисодий ҳуқуқлари 
ҳамда манфаатларини таъ-
минлаш, уларнинг меҳнат му-
носабатларига оид билимла-
рини ошириш, ҳар томонлама 
қўллаб-қувватлаш ва рағбат-
лантириш,  касаба уюшма-
лари тизимига ёш, иқтидорли 
ва интилувчан  кадрлар жалб 
этилишига кўмак лашишга 
ҳамиша тайёр экани айтиб 
ўтилди.

Самимий мулоқот тар-
зида ўтган учрашувда туман 
ёшлари ўзларини қизиқтир-
ган савол ва таклифлар би-
лан раисга мурожаат қилди-
лар. Масалан, «Ҳўлбор» МФЙ 
ёшлари етакчиси ҳудуд ёшла-
рини юртимизнинг диққатга 
сазовор жойларига саёҳа-
тини ташкил этишда амалий 
ёрдам сўради. Кенгаш раиси 
ушбу масала март ойидаёқ 
ҳал этилишини қайд этди. 
«Дейча» МФЙ ёшлар етак-
чисининг туман ёшлари ўр-
тасида касаба уюшмаси ку-
боги учун мини-футбол мусо-
бақаси ташкил этиш таклифи 
ҳам раҳбарият томонидан 
қўллаб-қувватланди.

Тадбир сўнгида бир гуруҳ 
фаол ёшлар эсдалик совға-
лари билан тақдирланди.

Достонбек ЖЎРАЕВ,
Ўзбекистон касаба 

уюшмалари Федерацияси Бухоро 
вилояти кенгаши раисининг 

ёшлар масалалари бўйича 
маслаҳатчиси

– Сизнинг камта-
рин меҳнатларингиз ту-
файли муассаса ва таш-
килотларимиз кўркам, 
файзли. Демак, қўлга 
киритаётган ютуқла-
римизда, шубҳасиз, 
сизнинг ҳам ҳиссангиз 
бор, – деди Таълим ва 
фан ходимлари касаба 
уюшмаси Республика 
кенгашининг Хоразм 
вилояти бўйича масъул 
ташкилотчиси Муяссар 
Раҳимова.

Сўзга чиққанлар 
орастабон аёлларни 
энг гўзал таърифлар 
билан алқашди.

– Ўттиз йилдан буён 
фаррошлик қиламан. 
Бугун касаба уюшма-
лари меҳнатларимни 
муносиб баҳолага-
нидан хурсандман, – 
 дейди Урганчдаги 
7-мактаб фарроши 
Меҳрибон Сапаева. 

Тадбир давомида 
шаҳар кенгаши тасар-
руфидаги 29 та мак-
таб, 33 та мактабгача 
таълим ташкилотида 
фаолият кўрсатаётган 
саришталик посбонла-
рига касаба уюшмала-
рининг эсдалик совға-
лари топширилди.

Муҳаббат ТЎРАБОЕВА
«ISHONCH»

Сўранг,
жавоб берамиз

Иш ҳақи сақланмайдиган 
таътил қандай

ҳолларда берилади?

?
САВОЛ:
«Ishonch» газетасининг аввалги сонларидан бирида 
янги таҳрирдаги Меҳнат кодексида ҳақ тўланадиган 
асосий меҳнат таътилларига оид янгиликлар ҳақида 
батафсил маълумот берилган эди. Иш ҳақи қисман 
сақланадиган ва сақланмайдиган таътиллар бериш 
бўйича ҳам ўзгаришлар борми?

Умид АРСЛОНОВ
Ғузор тумани

Хоразм
вилояти

Таълим ва фан ходим-
лари касаба уюшмаси 
Урганч шаҳар кенгаши 
томонидан ташкил қи-
линган бу галги тадбирга 
ўқитувчи ё мураббийлар 
эмас, тармоқдаги ташки-
лотларда фаолият кўрса-
таётган фаррош ва кўча 
супурувчи аёллар таклиф 
этилди. 

Эъзоз

Учрашув

Муносабат

Муҳокама

Бухоро
вилояти

ЁШ АВЛОД 
ҚАНДАЙ 

ФИКРДА?

ХОДИМЛАР ҲУҚУҚ ВА 
МАНФААТЛАРИ ДОИМИЙ 

ҲИМОЯДА
Айни кез жойларда жамоа шартнома-
ларининг 2022 йилда бажарилишига 
бағишланган муҳокамалар қизғин да-
вом этмоқда. Янги қабул қилинаёт-
ган жамоа шартномалари бандларини 
ишлаб чиқишда эса шу йил 30 апрел-
дан эътиборан кучга кирадиган янги 
таҳрирдаги Меҳнат кодекси дастурил-
амал вазифасини  ўтамоқда.

Наманган
вилояти

ИЖОБИЙ БАҲОЛАНДИ

Еттинчи чақириқ Туркма-
нистон Мажлиси (парламенти) 
депутатлари сайловида фуқа-
ролар овоз бериш жараёнида 
юқори фаоллик кўрсатишди. Бу 
ҳақда Сайлов ва референдум-
лар бўйича комиссия матбуот 
хизмати хабар берди. Маълу-
мотга кўра, сайловчилар ишти-

роки 91.12 фоизни ташкил этган.
Аҳолиси олти миллион икки юз минг бўлган мамлакатда уч 

миллион 496 минг 475 сайловчи рўйхатга олинган эди. Улар 2 602 
участкада овоз беришди. Мамлакатнинг хориждаги ваколатхона-
лари ҳузурида 42 та сайлов участкаси ташкил этилди.

Комиссия раиси ўринбосари Амангелди Гандимов таъкидла-
ганидек, Туркманистон қонунчилигида иштирок бўйича чегара 
белгиланмаган. Яъни, неча киши қатнашишидан қатъи назар, 
сайлов ўтказилган, деб ҳисобланади.

27 март куни КХДРнинг иккита баллистик ракетаси, 
тахминан, 350 км. йўл босиб, Япон денгизига, кун чиқар 
юртнинг эксклюзив иқтисодий зонасидан ташқарига ке-
либ тушган. Парвоз баландлиги 50 километрни ташкил 
этган. Бу ҳақда Япония Мудофаа вазирлиги маълум қилган.

«Yonhap» агентлиги Корея Республикаси Қуролли 
кучлари штаб бошлиқлари қўмитаси маълумотига 
 таяниб, тадбир Хванхэ-Пукто провинцияси Чунхва ту-
манидан амалга оширил-
ганини ёзди. Нашр тахми-
нига кўра, бу ҳаракат АҚШ 
ва Жанубий Кореянинг 
қўшма ҳарбий машқига 
қарши норозилик бўлиши 
мумкин.

Бу йил бошидан бери 
КХДР томонидан учирил-
ган ўнинчи ракета.

АҚШ Президенти Жо Бай-
ден маъмурияти Хитойнинг 
ByteDance компаниясига қа-
рашли TikTok ижтимоий тар-
моғига тақиқ жорий қилиш 
бўйи  ча қонун лойиҳасини қўл-
лаб-қувватлайди, деди сенатнинг 
разведка бўйича қўмитаси раиси 
Марк Уорнер.

«Ўйлашимча, ушбу қонун 
 лойиҳаси қўллаб-қувватланади», 
– деган у CBS News телеканалига 

берган интервьюсида.  
TikTok муаммоси Америкада 

Дональд Трамп маъмурияти дав-
рида бошланган эди. Унга Прези-
дент Жо Байден маъмурияти ҳам 
салбий муносабатда бўлмоқда.  

Ҳозирда TikTok ижтимоий 
тармоғидан фойдаланувчилар 
сони АҚШда 150 миллион киши-
дан ошади. TikTokнинг хавфлиги 
назарда тутилиб, федерал дара-
жада давлат электрон қурилма-

ларида тармоқдан фойдаланиш 
тақиқлаб қўйилган.  

Косонсой туманидаги 
33-сонли умумтаълим 
мактабида жамоа шарт-
номаси бажарилиши 
якунларига бағишланган 
умумий йиғилиш бўлиб 
ўтди.

Қашқадарё
вилояти

Миссисипида ҳалокатли торнадо

Интернет хабарлари асосида тайёрланди

Қурбонлар бор

бугун...

– Фолькер Тюрк сўнгги олти йилда Ўзбе-
кистонда инсон ҳуқуқлари борасида амал-
га оширилган фундаментал ўзгаришларни 
ижобий баҳолаганига муносабатингиз қан-
дай? 

– БМТ Инсон ҳуқуқлари бўйича Олий ко-
миссари Ўзбекистон Республикаси Президен-
ти Шавкат Мирзиёев билан бўлиб ўтган олий 
даражадаги мулоқоти асносида бу ҳақда очиқ 
баёнот берди. Ушбу баҳо, бир тарафдан, Ўз-
бекистон томонига ғурур ва ифтихор туйғула-
рини бахш этса, иккинчи тарафдан, ишонч ва 
 масъулият юкини янада оширади.

Олий комиссар БМТ тузилмаларининг Ўз-
бекистондаги ортга қайтмас ислоҳотларни 
қўллаб-қувватлашни давом эттириш нияти 
қатъий эканини тасдиқлади. Инсон ҳуқуқлари-
ни мониторинг қилишда фуқаролик жамияти 
 институтларининг ролини кучайтириш, ҳуқуқни 
муҳофаза қилувчи идоралар ва пенитенциар 
муассасалар ходимларини ўқитиш бўйича қўш-
ма лойиҳаларни амалга оширишга тайёрлигини 
билдирди.

Инсон ҳуқуқлари бўйича Олий комиссар ўз 
ташрифи юзасидан ўтказилган брифингда, жум-
ладан, шундай деди: «Инсон ҳуқуқлари ҳар бир 
инсоннинг кундалик ҳаётида марказий ўрин тут-
моғи лозим. Мен олий комиссар сифатида янги 
ислоҳотлар шароитида Ўзбекистон барча аҳоли 
вакилларига муносиб ва тўлақонли яшаш имко-
нини тақдим этишига ишонаман».

– Ўзаро мулоқотларда жорий йил 30 
апрелда референдумга қўйиладиган «Ўз-
бекистон Республикаси Конституция-
си тўғрисида»ги Конституциявий қонун 
 лойиҳасининг моҳияти ва аҳамияти ҳақида 
ҳам фикр алмашилдими?

– Албатта. Аввало, Конституциявий қонун 
лойиҳаси бўйича тавсияларини йўллагани учун 
БМТ Инсон ҳуқуқлари бўйича Олий комиссари-
га миннатдорлик билдирилди. Ушбу тавсиялар 
янги Конституция лойиҳаси матнини маромига 
етказишда ҳисобга олингани маълум қилинди.

Меҳмонларга Ўзбекистоннинг янги Консти-
туцияси лойиҳасида Омбудсманга қонунчилик 
ташаббуси ҳуқуқи берилиши назарда тутилгани 
хусусида ҳам ахборот берилди. Бундай муҳим 
конституциявий ҳуқуқ фуқаролар мурожаатла-
рини ўрганиш давомида қонун ҳужжатларида 
аниқланган бўшлиқларни тўлдиришга хизмат 
қилади.  

Мамлакатимизда очиқлик сиёсатини давом 
эттириш мақсадида янги Конституция лойиҳа-
сига фаол фуқаролик жамиятини шакллантириш 
ва жамоатчилик назорати институтини янада 
ривожлантиришга қаратилган нормалар кири-
тилмоқда.

Буларнинг барчаси БМТ Инсон ҳуқуқлари 
бўйича олий комиссарининг: «Ислоҳотлар жа-
раёнида фуқаролик жамиятининг тўлақонли 
иштирокини таъминлаш учун давлат муас-
сасалари керакли шартшароит яратиши ке-
рак», деган тавсиясига айнан монанддир.

– БМТ Инсон ҳуқуқлари бўйича Олий ко-
миссари ташрифидан кўзланган асосий 
мақсад нима?

– Албатта, ташрифнинг бош мақсади Ўзбекис-
тонда инсон ҳуқуқлари соҳасида амалга оширила-
ётган ишларни ўрганиш, бу борадаги ислоҳотлар-
нинг қатъийлигига бевосита ишонч ҳосил қилиш 
ва ўзаро ҳамкорлигимизнинг ҳозирги ҳолати на-
тижадорлигини таҳлил этган ҳолда, истиқболдаги 
ишларимизнинг асосий йўналишларини белгилаб 
олишдир. Ф.Тюрк ва унинг делегацияси аъзола-
ри иштирокидаги барча мулоқотларда айнан шу 
мавзуда сўз юритилди.

Хусусан,  Инсон ҳуқуқлари бўйича Ўзбекис-

тон Республикаси Миллий марказида бўлиб 
ўтган учрашувда БМТнинг Инсон ҳуқуқлари 
 бўйича олий комиссари Бошқармаси экспертла-
ри иштирокида ишлаб чиқилган Инсон ҳуқуқла-
ри бўйича Ўзбекистон Республикаси Миллий 
стратегияси мамлакатимизда инсон ҳуқуқлари-
ни ҳимоя қилиш механизмини такомиллашти-
риш ва инсон ҳуқуқлари маданиятини шакллан-
тиришда катта аҳамият касб этгани таъкидланди. 
Миллий стратегияда инсон ҳуқуқлари масала-
сига тизимли ёндашиш ва мавжуд бўшлиқлар-
ни, камчиликларни бартараф этиш очиқ-ойдин 
кўрсатилгани уни амалда татбиқ этишни осон-
лаштирмоқда.

Мамлакатимиз БМТнинг устав органлари 
ва шартномавий қўмиталари доирасида ин-
сон ҳуқуқлари соҳаси бўйича зиммасига олган 
халқаро мажбуриятларини бажариб келмоқда. 
Ўзбекистон БМТ Инсон ҳуқуқлари бўйича 
Олий комиссари Бошқармаси кўмагида Инсон 
ҳуқуқлари бўйича кенгашнинг Универсал дав-
рий ҳисоботи механизми доирасида берилган 
тавсияларнинг бажарилиши бўйича ўз маъруза-
ларини тайёрлаш борасида илғор давлатлардан 
бирига айлангани ҳам буни тасдиқлайди.

– БМТ Олий комиссарининг Ташқи ишлар 
вазири ва Омбудсман билан учрашувларида 
инсон ҳуқуқлари мавзусининг айнан қайси 
жиҳатлари муҳокама қилинди?

– Ташқи ишлар вазирлигида Ўзбекистон би-
лан БМТ Инсон ҳуқуқлари бўйича Олий комис-
сари Бошқармаси ўртасидаги ҳамкорликнинг 
истиқболли йўналишлари кўриб чиқилди. Ҳар 
икки томон сўнгги йиллардаги алоқаларимиз 
Ўзбекистоннинг инсон ҳуқуқлари ва манфаат-
ларини таъминлашга қаратилган ислоҳотларни 
давом эттиришдаги қатъиятини намоён этиши-
ни эътироф этдилар.

Ўз навбатида, Олий Мажлиснинг Инсон 
ҳуқуқлари бўйича вакили билан учрашувда 
 Омбудсман институтининг асосий фаолият 
йўналишлари, жумладан, мурожаатлар билан 
ишлаш, фуқаролик жамияти институтлари билан 
ҳамкорлик, ҳаракатланиш эркинлиги чекланган 
ёпиқ муассасаларга амалга оширилаётган мони-
торинг ташрифлари ҳақида маълумот берилди.

– БМТ Олий комиссари билан Сенатда бў-
либ ўтган учрашувнинг энг муҳим жиҳат-
ларини қисқача санаб берсангиз?

– Биринчидан, Фолькер Тюрк Ўзбекистонда 
гендер тенглиги ва аёллар ҳуқуқларини таъмин-
лаш борасида эришилган натижаларни ва ҳо-
зирда амалга оширилаётган чора-тадбирларни 
ҳар томонлама қўллаб-қувватлашини билдирди.  

Иккинчидан, Олий комиссар Ўзбекистон-
нинг можаролар юз берган зоналардан аёллар 
ва болаларни қайтариш, уларни жамиятга ре-
интеграция қилиш борасидаги саъй-ҳаракатла-
рига юксак баҳо бериб, бу борада амалга оши-
рилаётган ишлар кўплаб давлатлар учун намуна 
эканини эътироф этди.  

Учинчидан, суҳбат чоғида хотин-қизлар-
нинг жамият ва давлат ҳаётидаги ролини кучай-
тириш, ижтимоий-инклюзив муҳит ва фуқаро-
лик жамияти институтларини ривожлантириш 
масалаларига эътибор қаратилди.  

Шу ўринда БМТ Олий комиссари гендер 
 тенглик масаласини Ўзбекистон Президенти қа-
булидан токи бошқа учрашувларда ҳам эътибор 
марказида тутганини таъкидлаш зарур. Кейинча-
лик журналистлар билан мулоқотида БМТ Олий 
комиссари бу хусусда: «Мен (музокаралар чоғи) 
сиёсий соҳадан ижтимоий йўналишга қадар – жа-
миятнинг барча жабҳасида гендер нотенглигини 
бартараф этиш масаласини кўтардим. Президент 
ва Сенат Раисининг ушбу нотенг ликни бартараф 
этиш борасидаги қатъий иродасини олқишлай-

ман. Гендер зўравонлиги учун жиноий жазо жо-
рий этиш бўйича якуний режани ҳам ижобий 
баҳолайман», деб таъкидлади.

– Фолькер Тюркнинг Олий суд раиси би-
лан учрашувида ҳам мамлакатимизда ин-
сон ҳуқуқлари ва демократиянинг ҳозирги 
замон талаб ва мезонларига жавоб бера-
диган тизимини шакллантириш борасида 
амалга оширилаётган шиддатли ислоҳот-
лар ҳақида сўз борган. Шундай эмасми?

– БМТнинг Инсон ҳуқуқлари бўйича Олий 
комиссари мамлакатимизда амалга оширила-
ётган суд-ҳуқуқ ислоҳотларининг асосий жиҳат-
лари билан таништирилди. Соҳадаги ушбу туб 
ислоҳотлар одил судловга эришиш имкониятла-
рини янада кенгайтириш ва судлар фаолияти са-
марадорлигини оширишга, шунингдек, суд ҳо-
кимияти мутақиллигини, судлар фаолиятининг 
очиқлиги ва ошкоралигини мустаҳкамлашга, 
фуқаролар ва тадбиркорларнинг ҳуқуқлари ва 
қонуний манфаатларини ҳимоя қилиш кафолат-
ларини кучайтиришга хизмат қилади.

Мўътабар меҳмонга сўнгги олти йил мобай-
нида бу йўналишдаги устувор масалалар юзаси-
дан қабул қилинган 50 дан ортиқ қонун, фармон 
ва қарорларнинг мазмун-моҳияти ва аҳамияти 
тўғрисида маълумот берилди. Янада муҳими, 
Ўзбекистоннинг янги Конституцияси лойиҳаси 
бу борадаги илғор нормалар билан тўлдирил-
моқда.

– Қийноққа қарши кураш соҳасида қан-
дай музокаралар олиб борилди?

– Маълумки, Ўзбекистон Президенти 
БМТ Инсон ҳуқуқлари бўйича кенгашининг 
46-сессия сида Ўзбекистон Қийноқларга солиш-
га ва муомалада бўлиш ва жазолашнинг бошқа 
шафқатсиз, ғайриинсоний ёки қадр-қимматни 
таҳқирловчи турларига қарши конвенциянинг 
Факультатив протоколига қўшилишига оид та-
шаббусни илгари сурди. Айни вақтда  мазкур та-
шаббусни амалга оширишга қаратилган  қонун 
лойиҳаси ишлаб чиқилган.

БМТ Олий комиссари билан Миллий марказда 
бўлиб ўтган учрашувда мамлакатимизнинг Қий-
ноқларга қарши конвенция Факультатив прото-
колига қўшилиши йўлидаги ҳамкорлик истиқбол-
лари кўриб чиқилди. Ўзбекистоннинг БМТ Инсон 
ҳуқуқлари бўйича кенгаши аъзоси сифатида БМТ 
махсус процедуралари билан амалий мулоқотини 
давом эттириши ҳамда инсон ҳуқуқлари соҳасида 
халқаро майдондаги имижини янада яхшилаши 
нуқтаи назаридан, ушбу Факультатив протокол-
нинг ратификация қилиниши мақсадга мувофиқ 
экани таъкидланди.

– Қийноққа қарши кураш мавзуси яна 
қайси учрашувларда муҳокама қилинди?

– БМТ Олий комиссари ўз ташрифи якунлари 
бўйича брифингда: «Ўзбекистон қийноқлар-
нинг олдини олиш ва мониторинг қилиш 
бўйича муҳим механизм ҳисобланган Кон-
венциянинг Факультатив протоколини рати-
фикация қилиш устида ишлаётгани ҳақида 
ваъда олдик. Мен умид қиламан ва ишона-
манки, бу ваъда тез фурсатда амалга ошади. 
Негаки, сўздан кўра амалиёт ҳамиша муҳим 
бўлиб келган», деб қайд этди.

Бунга қадар 13 март куни Ф.Тюрк мамлака-
тимиз ҳуқуқни муҳофаза қилувчи органлари 
раҳбарлари билан учрашувида ҳам, жумладан, 
ушбу масалани кўтарди. Миллий марказда таш-
кил этилган учрашувда Ўзбекистон Республика-
сининг Бош прокурори, Адлия вазири ва Ички 
ишлар вазири иштирок этди. 

Мамлакатимизда инсон ҳуқуқлари соҳасида 
самарали давлат сиёсатини юритишда ҳуқуқ-
ни муҳофаза қилувчи органлар тизими алоҳи-
да ўрин тутади. БМТ Инсон ҳуқуқлари бўйича 

Олий комиссари билан мулоқот асносида ушбу 
тизимнинг инсон ҳуқуқлари ва эркинликларини 
ҳимоя қилишдаги иштирокига дахлдор масала-
лар юзасидан  ўзаро фикр алмашилди.

Жумладан, Ф.Тюрк инсон ҳуқуқ ва манфаат-
ларини таъминлаш, аҳолининг турмуш фаровон-
лигини ошириш, фуқаролиги бўлмаган шахслар 
сонини камайтириш, хорижий юртларда  қийин 
шароитга тушиб қолган ватандошларимизни 
мамлакатга қайтариш ҳамда жамиятга тўлақонли 
мослашишини таъминлаш борасида амалга оши-
рилган ислоҳотларни ижобий баҳолади. 

– БМТ Олий комиссарининг Нукусга сафа-
ри қандай ўтди?

– Ф.Тюрк 14 март куни Нукус шаҳрида Қо-
рақалпоғистон Республикаси Жўқорғи Кенгеси 
раиси А.Оринбоев билан учрашди.

БМТ Олий комиссари Бошқармаси делегация-
си аъзоларига бугунги кунда Қорақалпоғистонни 
ҳар томонлама ривожлантириш бўйича амалга 
оширилаётган ислоҳотлар ҳақида батафсил ах-
борот берилди. Президент Шавкат Мирзиёев 
раҳбарлигида минтақа аҳолиси ҳаётининг фаро-
вонлигини ошириш, саноатни тараққий эттириш 
ва инсонларни ижтимоий ҳимоя қилиш ҳолатини 
яхшилаш борасида олиб борилаётган тизимли 
 сиёсатнинг аҳамияти алоҳида таъкидланди.

Олий комиссар Қорақалпоғистонга сафари, 
ушбу учрашувнинг ташкил этилгани ва инсон 
ҳуқуқларига тааллуқли масалаларни муҳокама 
қилиш имконияти яратилгани учун мамнуният 
изҳор қилди.

Олий комиссар Фолькер Тюрк бошчилиги-
даги делегация Нукус шаҳридаги «Амударё» 
маҳалласи фаоллари билан учрашди. Учра-
шувда маҳалланинг обрў-эътиборли ва ёши 
улуғ инсонлари иштирок этди. 

Мулоқот асносида давлат томонидан аҳо-
лининг камбағал ва эҳтиёжманд қатламларига 
маҳалла орқали тизимли ёрдам кўрсатилаётга-
ни, маҳалла аҳли дуч келадиган кундалик муам-
мо ва ҳаётий масалалар ечимида мазкур ўзини 
ўзи бошқариш институти ниҳоятда муҳим аҳа-
мият касб этаётгани таъкидланди. 

– И.В.Савицкий номидаги Қорақалпоғис
тон давлат санъат музейи БМТ Олий ко-
миссарига қанчалик манзур бўлди?

– БМТ Олий комиссари Нукусга сафарининг 
маданий жиҳати хусусида мазкур музей зиёра-
тигача ўтказган бир неча учрашувларида ҳам 
тўхталди. Ф.Тюрк, жумладан, «Ушбу сафарим 
доирасида Савицкий музейини томоша қи-
лиш имконияти туғилганидан мамнунман, 
чунки ушбу маскан – маданий ҳуқуқнинг 
ўзига хос тимсоли бўлиб, бундай бой мада-
ний мерос билан яқиндан танишиш мен учун 
шараф ва ифтихордир», деди.

Айни чоғда, сафардан мақсад фақат ушбу 

дунёга машҳур музейни томоша қилишдангина 
иборат эмасди. Бинобарин, И.В.Савицкий номи-
даги Қорақалпоғистон давлат санъат музейида 
БМТ Инсон ҳуқуқлари бўйича Олий комиссари 
иштирокида катта бир тадбир ўтказилгани бу 
фикримизни яққол тасдиқлайди. 

Тадбир Инсон ҳуқуқлари умумжаҳон декла-
рацияси қабул қилинганининг 75 йиллиги ҳамда 
Инсон ҳуқуқлари соҳасидаги Вена декларaция-
си ва Ҳаракатлар дастурининг 30 йиллигига 
бағишланди. Унда БМТ Инсон ҳуқуқлари бўйи-
ча Олий комиссари Ф.Тюрк «Инсон ҳуқуқлари 
умумжаҳон декларацияси ва инсон ҳуқуқла-
ри» мавзусида маъруза қилди.

Миллий марказ томонидан И.В.Савицкий 
музейи билан ҳамкорликда онлайн ва офлайн 
тарзда ташкил этилган ушбу тадбирда Ўзбекис-
тон ёшлари вакиллари – юртимиздаги юридик 
соҳадаги олий ўқув юртларидан (Тошкент, Са-
марқанд, Наманган, Термиз ва Нукус), шу жум-
ладан, қорақалпоғистонлик талабалар қатнаш-
ди. БМТ Инсон ҳуқуқлари бўйича Олий комис-
сари Ф.Тюрк талаба-ёшларнинг кўплаб саволла-
рига жавоб берди. 

–  БМТ Олий комиссари ўз ташрифи даво-
мида фуқаролик жамияти фаоллари билан 
мулоқотларга ҳам алоҳида эътибор қарат-
ганини нима билан изоҳлайсиз?

– Гап шундаки, Ф.Тюрк ушбу лавозимга 
сайланиши билан мазкур БМТ Бошқармасида 
тараққиётнинг янги стратегияси, яъни фуқаро-
лик жамияти билан давлат ўртасидаги шерик-
ликни кучайтириш мақсади белгилаб олинди. 
Бундай янгича ёндашув асосидаги ҳамкорлик, 
ўз навбатида, бутун дунёда инсон ҳуқуқлари-
ни янада тўла таъмин этишга яқиндан хизмат 
қилмоқда. 

Шу маънода, Олий комиссар ўз ташрифининг 
бошидаёқ фуқаролик жамияти фаоллари ва но-
расмий шахслар билан учрашди. Ташриф яку-
нида эса фуқаролик жамиятининг узвий қисми 
бўлган оммавий ахборот воситалари вакиллари 
учун брифинг ташкил қилди. 

Бундай ёндашув Ўзбекистонда фуқаролик 
жамиятини ривожлантириш бўйича олиб бори-
лаётган изчил сиёсатга уйғун ва ҳамоҳангдир. 
Бинобарин, Президентимиз Шавкат Мирзиёев 
Олий комиссар Фолькер Тюрк билан суҳбати 
асносида кейинги йилларда БМТ билан ушбу 
соҳадаги ҳамкорликда юксак даражага эришил-
ганини мамнуният билан қайд этиб, инсон ҳуқуқ 
ва манфаатларини ҳимоя қилиш БМТ Барқарор 
ривожланиш мақсадларига тўлиқ ҳамоҳанг бўл-
ган Ўзбекистондаги ислоҳотлар стратегиясининг 
бош устувор йўналиши эканини таъкидлагани 
бежиз эмас.

Ғулом МИРЗО
суҳбатлашди

ФОЛЬКЕР ТЮРК:
МЕН ЎЗБЕКИСТОН ПРЕЗИДЕНТИНИНГ ТАРАҚҚИЁТ ЙЎЛИДА 
ИНСОН ҲУҚУҚЛАРИ МАРКАЗИЙ ЎРИН ТУТИШИГА БЎЛГАН 
ҚАТЪИЙ ИШОНЧИНИ БЕҲАД ҚАДРЛАЙМАН

Шу йил 13-15 март кунлари Бирлашган Миллатлар Ташкилотининг Инсон ҳуқуқлари бўйича Олий комиссари 
Фолькер Тюрк расмий ташриф билан мамлакатимизда бўлди. Мўътабар меҳмонни Ўзбекистон Республикаси 
Президенти Шавкат Мирзиёев қабул қилди.
БМТ Олий комиссари ташрифи давомида Олий Мажлис Сенати раиси, Олий суд раиси, Бош прокурор, Ташқи 
ишлар, Ички ишлар ва Адлия вазирлари ҳамда Қорақалпоғистон Республикаси раҳбарлари билан учрашди. 
Инсон ҳуқуқлари бўйича Ўзбекистон Республикаси Миллий маркази раҳбарияти ва Олий Мажлиснинг Инсон 
ҳуқуқлари бўйича вакили (Омбудсман), шунингдек, фуқаролик жамияти фаоллари, аҳоли вакиллари, талабалар 
ва оммавий ахборот воситалари ходимлари билан юзма-юз мулоқотда бўлди.
Инсон ҳуқуқлари бўйича Ўзбекистон Республикаси Миллий маркази директорининг биринчи ўринбоса-
ри Мирзатилло ТИЛЛАБОЕВ билан мазкур учрашувлар тафсилоти, мулоқотлар мавзуси ва ташриф якунла-
ри ҳақида суҳбатлашдик.

Ўтган ҳафта Афғонис тонда 
рўй берган кучли жала на-
тижасида юзага келган сув 
тош қинлари ва зилзила оқи-
батида тўққиз киши қурбон 
бўлган, яна 74 киши жароҳат 
олган. Табиий офат мамла-
катнинг кўплаб вилоятларига 
зарар келтирди, дея маълум 

қилган Афғонистоннинг та-
биий офатларга қарши ку-
рашиш вазирлиги вакили 
Хасибулла Шайхани РИА 
 Новостига.

Унинг таъкидлашича, 
Афғонистоннинг 34 та про-
винциясидан 23 тасида та-
биий офат қайд этилган. 

Сўнгги маълумотларга кўра, шанба ку-
нига ўтар кечаси АҚШ жанубида кузатил-
ган ҳалокатли торнадо оқибатида Мисси-
сипи ва Алабама штатларида камида 26 
киши ҳалок бўлган.

Миссисипи штати ҳукумати фавқу-
лодда ҳолат режимини жорий этган, омон 
қолганларни қидириш ишлари давом эт-
моқда.

Миссисипи штати губернатори Тейт 
Ривз Силвер-Сити ва Вайнонга ташриф 
буюриб, табиий офатдан жабр кўрган 
аҳоли вакиллари билан учрашган. Ривз 
твиттердаги саҳифасида юзага келган ва-
зиятни фожиа деб атаган.

АҚШ президенти Жо Байден жабрлан-

ган ҳудудлар аҳолисига ҳамдардлик бил-
дирди. У Миссисипидан юракни эзувчи 
кадрлар келганини айтиб, федерал ҳу-
кумат жабрланганларга ёрдам кўрсатиш 
учун барча имкониятни ишга солишини 
маълум қилди.

2050 йилда дунё аҳолиси 
сони қанча бўлади?

Агар ҳозирги 
р и в о ж л а н и ш 
тенденциялари 
давом этса, дунё 
аҳолиси 2050 
йилда 8,6 милли-
ардга етиши ва 
2100 йилга бориб 
7 миллиардга ту-
шиши мумкин. Бу 
ҳақда 27 март, ду-
шанба куни Бри-
таниянинг New Scientist журнали хабар берди. 

2022 йил ноябрь ойида БМТ маълумотла-
рига кўра, дунё аҳолиси 8 миллиарддан ошиб 
кетган. 

Ризо АҲМАД,  
филология фанлари доктори,
профессор, ёзувчи:

– Рус тили ва адабиёти бўйича мутахассисман. 50 
йилдан буён олий ўқув юртларида ишлаб келаман. Мил-
лий кутубхонада баъзи газета-журналлардан фойдала-
ниб, ижод қиламан. Интернетга уланган компьютерлар 
орқали зарур маълумотларни топиб, фикр-мулоҳазала-
римни бойитаман. Мен деярли ҳар куни эрталаб кутуб-
хонага ошиқаман. Бу ерда ишлайдиган ходимларнинг 
муомаласи ҳам, мижозлар учун яратилган қулайликлар 
ҳам яхши. Шу боис кўп нарсаларни бемалол ўқиб, ижод 
қиламан. Масалан, бир сафар Сурхон воҳасида ажойиб 
урф-одат борлигини эшитиб қолдим. Унга кўра, тўй 
куни 6-7 нафар қиз бир хонада паранжи ёпиниб ўтирар, 
куёв кириб, юзини кўрмаган ҳолда ўз қайлиғини топиши 
керак экан. Агар адашса, бегона қизга пул берар, бу ҳо-
лат бўлажак рафиқасини топгунича давом этар экан. 
Ушбу анъана мени қизиқтириб қўйди. Шу боис кутуб-
хонада керакли маълумотларни тўплаб, улар асосида 
нав батдаги ҳикоямни ёздим. 

Равшан ОБИДОВ, 
ТДИУ сиртқи бўлим талабаси:

– Мен ҳам кунимнинг асосий қисмини ё университет 
кутубхонасида ёки Миллий кутубхонада ўтказаман. 
Улардаги осойишталик, биров-бировга халақит бермас-
лиги, айниқса, тенгқурларимнинг дарс қилишлари мени 
жуда  руҳлантиради. Лекин бир муаммодан қийналаман. 
Биласиз, чет тилини ўрганиш учун мобил алоқа воси-
таси жуда зарур. Баъзан телефонимнинг қуввати ту-
габ қолса, режалаштирган дарсларимни тугатолмай-
ман. Телефонимни қувватлантирай десам, кутубхона 
ходимлари рухсат беришмайди. Компьютеримни эса, 

олиб келолмайман, қуввати тез тугайди. Қарабсизки, 
дарслар ўлда-жўлда қолади. 

Менимча, «розетка»лар кўпайтирилиб, улардан 
фойдаланишга изн  берилса, айни муддао бўларди. Нус-
хаси компьютердан кўчирилган IELTSга оид китобларни 
олиб киришда доимо муаммога дуч келаман. Ходимлар-
нинг бири «Китоб олиб кириш мумкин эмас!» деса, ик-
кинчиси «Унга муҳр бостириб келинг, шунда мумкин», 
дейди. Бошқаси кейинги сафар китобнинг муҳр босилган 
варағини йиртиб ташлайди. Оқибатда эса, китобхон-
ларнинг ҳафсаласи пир бўлаади.

Лайло АБДУЛЛАЕВА,
Тошкент давлат кимётехнология
университети талабаси:

– Тошкентлик бўлганим сабабли ўқишга уйимиздан 
қатнайман. Бу – яхши, бироқ эл қатори яшаганимиз 
боис ўзим ёқтирган, жаҳон адабиётига дахлдор  асар-
ларни дўконлардан сотиб олишга маблағ тополмайман. 
Шу боис уларни кутубхонага келиб ўқийман. Бу даргоҳга 
қадам қўйишим биланоқ кўнглимда алланечук хотир-
жамликни ҳис қилиб, руҳиятимда ўзгариш сезаман.

Зеро,  кутубхона мен учун энг севимли маърифат 
мас канига айланган. 

Холмурод (Сурхондарё вилояти):
– Пойтахтга чет тилини ўрганиш умидида келган-

ман. Немис тилидан курсга қатнайман, уни яхши ўз-
лаштиргач, Германияга кетмоқчиман. Миллий кутуб-
хонага тез-тез келиб тураман. Негаки, мен уни инсон 
диққатини жамлайдиган, ўзини ва ҳар бир хатти-ҳара-
катини назорат қила оладиган,  истаган китобини то-
пиб ўқиш имконига эга маскан деб биламан.

Мен дарсларимни 2-3 соатда тугатиб, кейин бадиий 

асарлар ўқишга киришаман. Айни кезларда Тоҳир Малик 
ва Саъдий Шерозий китоблари мутолааси билан бандман.  

Иброҳим ДАВРОНОВ, 
ЎзЖОКУ талабаси:

– Абитуриентлик давримда деярли барча кутубхо-
наларга кирдим, лекин Миллий кутубхонага тенглаша 
оладиганини кўрмадим. Менга, аввало, ундаги муҳит ва 
шароитлар ёқади. Хусусий уй ёки ижарага олинган хона-
дон ҳар қанча тинч, шароитлари жуда яхши бўлса-да, 
барибир, нимагадир чалғийсиз. Гоҳ телевизор кўриб, гоҳ 
қўл телефонингизни ёки компьютерингизни титки-
лаб, қимматбаҳо вақтингизни бой берасиз. Шунданми, 
мен уйда эканлигимда ўзимни негадир ялқовлардек ҳис 
қиламан. Кутубхонада эса, бошқалар сингари  вақт-
дан унумли фойдаланиш пайида бўламан. Уйда уч-тўрт 
соатда ҳам қилолмайдиган дарсимни бу ерда бир-бир 
ярим соатда тугатаман. Ҳар сафар коммуникация, 
турли дунёқарашдаги инсонлар билан фикр алмашиш 
танҳо дарс қилгандан кўра фойдалироқ эканлигига 
ишонч ҳосил қиламан.

* * *
Албатта, иш бор жойда хатокамчи-
ликлар ҳам бўлади. Миллий кутуб-
хона ҳам бундан мустасно эмас. Лекин 
маънавиятни юксалтирувчи ва  аҳли 
башариятни тараққиётга етакловчи 
зиё масканларига тезтез бориб, ўзи 
ёқтирган асарларни ўқиган киши асло 
кам бўлмайди. 

Гулшаной АЛИЖОНОВА,
ЎзЖОКУ талабаси 

Артериал гипертониянинг илк дав-
рида парҳезга жиддий эътибор қа-
ратиш, шифокорлар маслаҳатига 

риоя қилиш орқали унинг олдини олиш 
мумкин. Бу АҚШнинг кўплаб тиббиёт мар-
казларида ўтказилган тадқиқотлар жараё-
нида исботланган. «Гипертонияни даво-
ловчи парҳез» («DASH») касалликнинг на-
фақат биринчи, балки иккинчи ва учинчи 
босқичларида ҳам фойда берган. 

Россиялик профессор Анатолий Скаль-
нийнинг таъкидлашича, парҳезда туз миқ-
дорини камайтиришнинг ўзи етарли эмас. 
Унинг муҳим жиҳати натрийнинг зидди са-
налган магний ва калийга тўйинган маҳсу-
лотлардир. Масалан, магний қон томир-
ларини бўшаштириш, асабни тинчланти-
риш, стресс ҳолатини сусайтириш ва қон 
босимини тушириш хусусиятларига эга. 
Шунингдек, у танадаги 300 та ферментга 
таъсир кўрсатиб, диабет ва буйрак тоши 
касаллик лари олдини олади.

Инсон вужудида моддалар алмаши-
нуви, ҳужайралар кўпайиши ва  нобуд 
бўлиши билан боғлиқ кимёвий жараён-
лар рўй беради. Жумладан, магний ва ка-
лийнинг биргаликдаги иштироки сабабли 
организмдан ортиқча натрий чиқиб ке-
тади. Шунингдек, уларнинг етарли миқ-
дорда бўлиши юрак-қон томир касаллик-
ларидан вафот этувчилар сонини камай-
тиради. Бу моддалар мева-сабзавотларда, 
ловия, мош, нўхат каби донларда, ёнғоқ 
ва  пистада кўп бўлади. Магний ёғсиз гўшт, 
парранда гўшти, балиқ ва денгиз маҳсу-
лотларида ва буғдой кепагида ҳам сероб.

Гипертоник касалликка йўлиққанлар 

ўзларини ширинликлар ва зарарли ёғлар-
дан тайёрланган маҳсулотлар истеъмол 
қилишдан тийишлари керак. Масалан, то-
вуқ гўшти тановул қилганда, унинг энг ёғли 
ҳисобланган терисини ажратиш лозим. 
Ёғлар бу парранданинг қаноти ва оёғидан 
кўра, кўкрак қисмида кам тўпланади. Курка 
гўшти эса товуқникига нисбатан  анча фой-
далироқдир.

Дон ёрмаларида калий ва магнийдан 
ташқари клетчаткалар, В гуруҳига мансуб 
витаминлар, макро ва микро элементлар 
мавжуд. Парҳезда ҳар хил ёрмалардан қай-
натиб пиширилган бўтқаларни истеъмол қи-
лиш тавсия этилади. 

Охирги йиллардаги илмий изланишлар 
натижасида лавлаги ва унинг шарбати, шу-
нингдек, какао қон томирларини кенгай-
тириши аниқланди. Чунончи, какао тар-
кибидаги флаваполлар 12 соат давомида 
қон босими кўтарилишига йўл қўймайди. 
Шунга кўра, гипертонияда кунига икки 
финжон какао ичиш айни муддаодир. 

Тадқиқотлардан аён бўлишича, тарки-
бида 85-99 фоиз какао бор аччиқ шоколад 
ҳам фойдалидир. Қайнатилган картошка 
эса калий ва какаоминга бойлиги боис 
қон босимини бир маромда ушлаб ту-
ради. Агар у қайнатилгандан сўнг бир кун 
сақланса, таркибидаги семиришга олиб 
келувчи углеводлар камаяди.  

–  Албатта, касалликни даволашдан 
кўра, олдини олган маъқул, – дейди кар-
диолог врач  Омонулла Жўраев. – Бунинг 
учун артериал гипертониянинг илк ало-
матлари сезилиши биланоқ шифокорга 
учрашиб, хасталик  омилларини бирга-

ликда бартараф этиш, зарур дориларни 
мунтазам ичиб юриш, парҳезга риоя қи-
лиш керак. Лўндасини айтганда,  бу хаста-
ликни тузатиш эмас, доимо назорат қилиб 
бориш, асоратлари олдини олиш лозим. 

Баъзи одамлар «Қон босимим юқори 
бўлса ҳам, ўзимни ёмон ҳис қилмайман, 
даволанишим шарт эмас», дейишади. Ги-
пертониянинг бундай турида қон босими 
меъёридан юқори бўлса-да, кишига се-
зилмайди. Шу боис кўпчилик унга нисба-
тан эътиборсиз бўлади. Омонулла Жўра-
евнинг уқтиришича, бу ҳолат қон боси-
мининг узоқ вақт мобайнида аста-секин 
ошиб бориб, сезувчи аъзоларнинг унга 
мослашиши билан изоҳланади. Ўзини 
соғлом ҳисоблайдиган ўша инсоннинг қон 
босими тинч ҳолатда 140/90 бўлса, стресс 
ёки юқори ҳаракатчанликда 180/100 дан 
ошади. Қолаверса, ҳеч ким кутилмаган 
стресслардан ҳимояланмаган, айрим ҳол-
ларда қон босими ҳатто 220/110 га ҳам 
кўтарилади. Бундай босимга артерия дош 
беролмай ёрилади. Шу тариқа бош мия 
инсульти ёки миокард инфаркти ривожла-
нади. Юқори қон босимини сезмайдиган-
лар кўпинча миокард инфарктини боши-
дан ўтказганини билишмайди. 

 Хулоса ўрнида айтиш жоизки, соғлом 
турмуш тарзи, зарарли одатлардан холи 
бўлиш, тўғри овқатланиш, спорт би-
лан шуғулланиш, стресслардан ўзини ҳи-
моялаш хафақон касаллигининг олдини 
олувчи муҳим чоралардир.

Умида ХУДОЙБЕРГАНОВА
тайёрлади

Ўзбек аёллари азал-
дан ўзининг қадимий 
анъаналарига эга бўл-
ган амалий-безак санъ-
ати – каштачилик би-
лан шуғулланиб келиш-
ган. Кашталар гўзаллиги, 
 безак-нақшлари ва тех-
ник усулларининг кўп-
лиги ва қадимлиги би-
лан ноёб саналади. Энг 
муҳими, аёллар унга бор 
меҳри, юрак тафтини бе-
ради. Шу боис уларда гў-
зал ҳислар акс этади.

Айниқса, кашталардаги сў-
заналарда олам-олам 
сир-синоат яширинади. 

Ҳар бир нақш гули гиёҳи асрий 
чашмалардан сув ичган таби-
атнинг ўзидан, кўклам кўзидан 
ранг олади. Зеро, бу ранглар бу-
тун борлиқни ифодалайди.  

Сўзана – бу поэзия, ўз-
бек аёли ипакларидан тўқил-
ган дос тон унинг инжа ҳис-туй-
ғулари, теран ўй кечинмалари, 
кенг  дун ё  қараши, юксак бадиий 
маҳоратини ифодалайди. Уларда 
каштачининг оламни кўра била 
олиш, идрок этиш, одамнинг 
ички кечинмалари, жамият ва 
ўша хонадондаги муҳитни, дунё-
вий ва бадиий билимларини анг-
лаш мумкин. Немис сайёҳи ва 
тадқиқотчиси Фон Шварцотнинг 
каштали жиҳозни кўриб, Туркис-
тон аёллари ранг танлашда 
шакл ларга маъно юклашда Ев-
ропа рассомларидан ҳам моҳир-
роқ экан, деб ёзган эди.

Моҳир уста оқ ва малла бўзга 
табиий бўёқлар билан бўялган 
ипак иплардан туширган бигизли 
нақшлар гўёки она табиат яратган 
чаманзордек туюлади. Сўзаналар-
даги ҳар бир тасвир ўзига хос рам-
зий маънога эгадир. Доир асимон 
фалак ва унинг остидаги гуллар 
ям-яшил буталар ва шохлар, ғун-
чалар, барглар, бодом ва қалам-
пирлар, қушлар ва кўзачалар 
бизни мўъжизакор олам сари 
етаклайди. Камалаксимон ранг-
ларнинг бир-бирига ҳамоҳанг-
лиги  иссиқ ва совуқ бўёқларнинг 
усталик билан алмашуви юксак 
уйғунликни кашф этади. Чунки 
унинг сеҳри шундаки тўқувчининг 
меҳри, рассом нинг ички кечин-
малари, тикувчининг қалб қўри-
дан яратилган сўзаналар сўнмас 
бўлади.

Улар минг йиллардан бери 
ўзининг жозибаси, сеҳрини 
йўқотмай келади. Ўзбек аёллари 
ишлаган сўзаналар Германия, 
Япония, Буюк Британия, Фран-
ция, Россия, Шотландия, АҚШ 
каби қатор давлатларда ҳам ўз-
гача қизиқиш билан ардоқланиб, 
асраб-авайланмоқда. 

Марҳабо МАҒДИЕВА,
Низомий номидаги ТДПУ

Бошланғич таълим факультети
 ўқитувчиси

Ўзбекистон давлат жаҳон 
тиллари университети жамоаси 
университет касаба уюшмаси 
қўмитаси раиси Давлат Матяқу-
бовга акаси

Раҳмат РЎзМЕТОВ
вафот этгани муносабати билан 
таъзия билдиради.

Янгийўл шаҳар, «Мустақиллик» маҳал-
ласи, «Узумзор» кўчаси, 59-уй, 74-хонадон 
учун Дўстмуродов Абубакир Хаитвой ўғ-
лига 2019 йил 27 мартда берилган  KSH № 
013908 TS-рақамли «Тураржой ҳадя шарт-
номаси»нинг асл нусхаси йўқолгани са-
бабли бекор қилинади.

***
Барча хўжалик юритувчи 

субъектлар диққатига!
Тошкент вилояти Юқори Чирчиқ 

туманидаги «SНOН-РАNЕL» МЧЖнинг 
«SHOH-POLON М» МЧЖга қўшилиши му-
носабати билан ҳуқуқий вориси бўлган 
«SHOH-POLON М» МЧЖга унинг барча 
қарз ва мажбуриятлари ўтади.

Даъволар +99893 3192179 теле-
фони орқали қабул қилинади.

Эълонлар

Эҳтиёт шарт

Кундалик ҳаётимизни зан-
гори оловсиз тасаввур этиш 
қийин. Аммо оловдан тўғри 
фойдаланишимиз, мун-
тазам хавфсизлик чора-
ларини кўриб юришимиз 
жоиз.
Хўш, бунинг учун нима қил-
моқ керак?

Энг аввало, хоналарни айниқса, 
ошхонани тез-тез шамолла-
тиб туриш лозим. Дудбўрон-

ларни йилда ҳеч бўлмаса бир ма-
ротаба тозалаш керак. Печка ва газ 
плиталари ёнида бензин, керосин 
каби тез ёнувчи суюқликларнинг 
бўлиши мутлақо тўғри эмас. Сал 
учқун чиқса, ёниб кетадиган син-
тетик кийим-кечаклар, бўёқ маҳ-
сулотлари, юмшоқ мебелларни газ 
плиталари ва электр иситкичлардан 
узоқроқда сақлаш даркор.

Вояга етмаган болаларни қаров-
сиз қолдириш, уларни гугурт билан 
ўйнашига шароит яратиш ҳам ёнғин 
келиб чиқишига асосий омиллари-
дан бири. 

Имконият бўлса, хонадонларга 
ёнғин хавфсизлиги сигнали, ўт ўчи-
риш мосламаси ўрнатиш мақсадга 
мувофиқ. Борди-ю бунинг иложи 
бўлмаса, уйда ўт ўчиргич туриши 
фойдадан ҳоли эмас.

Хуллас, ёнғин хавфсизлигига 
шунчаки беэътибор бўлмай, ўз уйи-
мизни ўзимиз асрасак,  бош чангал-
лаб қолмаймиз.

 К.АРИПОВ,
А.ҚОДИРОВ,

Ўзбекистон Республикаси 
Президенти Администрацияси 

биносида ёнғин хавфсизлигини
таъминлашни ташкил этиш 

биринчи бўлинмаси мутахассислари

БЕЭЪТИБОР 
БЎЛМАЙЛИК

Сўзаналарда
юрак 

тафти бор

Саломатлик

ХАФАҚОННИНГ 
олдини олиш омиллари

Сўнгги пайтларда тобора 
яшариб бораётган, ҳатто 40 
ёшлиларда ҳам кузатилаёт-
ган қон босими кўтарилиши 
билан боғлиқ касаллик халқ 
тилида хафақон, тиббиётда 
артериал гипертония деб 
аталади. У асабийлашиш, 
нотўғри овқатланиш, кам 
ҳаракатлилик каби сабаб-
лар туфайли келиб чиқади. 
Тинч ҳолатда артериал қон 
босимининг 140/90 мм. 
симоб устунидан ошиши 
унинг асосий белгиси сана-
лади. Бу хасталик оқиба-
тида юрак-қон томирлар, 
бош мия, буйрак ва кўз ҳам 
шикастланиши эҳтимолдан 
холи эмас. 

Мулоҳаза 

Охирги пайтларда катта ёшлилардан, ҳатто, ўқитувчилардан ҳам «Ёшлар китоб ўқимайди, улар телефон 
ва интернет билан овора», деган таънаомуз гапларни кўп эшитамиз. Мен бу гапга тўлиқ қўшилмай-
ман. Негаки, Тошкент шаҳридаги Алишер Навоий номидаги Миллий кутубхонага қачон кирмайин, 
кўплаб талабаларни кўраман. Уларнинг қай бирлари жаҳон адабиётига оид бадиий асарни ўқи-
ётган, бошқалари IELTSга тайёрланаётган бўлади. Ўзим ҳам бу йилги қишки таътилдан қайтгач, то 

дарслар бошлангунга қадар ҳар куни дугоналарим билан бирга китоблар дунёсига қатнадим. Ўша 
кезлар кутубхона жуда гавжум эди. Ҳатто, ўриндиқлар етмай қолган, айрим йигит-қизлар ерда 
ўтириб, дарс қилган пайтлар ҳам бўлди.
Мен ушбу маърифат даргоҳи китобхонлари ўртасида ўзимча кичкина  сўровнома ўтказдим. Улар-

дан не сабаб кутубхонага келишлари, бу ерда қандай қулайликлар мавжудлиги, муассаса ходимлари-
нинг хизмат кўрсатиши, муомаласи қай даражадалиги ҳақидаги фикрларини ўргандим. Ҳар биридан ҳар 

хил жавоб олдим.

KO‘zGu: Mutolaa madaniyatimiz qanday?

ҳозирги ёшлар ростданам 
китоб ўқимайдими?..

Ramziy ma’nolari bor


